
AMARUBA GAYANDIKIRAGWA ABAHABRANIYA

Enshokolezi

Abalenga b' Ebibliya barhasag'imanya bwinjinja erhi Amaruba gayandikiragwa Abahabraniya® gaba ga
Mut. Paolo erhi ga yindi ntumwa. Ci rhutwe bofi ntya: ciru akaba Mut. Paolo arhayandikaga yéne
n'okuboko kwége aga maruba emwa Abahabraniya, na ciru akaba arhahanaga enkengéro n'ebinwa
byadge emw'owundi mwaédisi, rhwanaderha oku Amaruba g'Abahabraniya gashimbdlire enyigirizo za Mut.
Paolo, omu kushongéza ebinwa n'enkengéro, n‘'omu kugaba n'okufundikira haguma Endagéno ya Mira
n'Endagano Mpyéahya.

Aga maruba gahanyire enyigirizo nkulu z'okuha omusomi omurhima (13, 22) n'okukomeza obuyemére
muli Kristu omu mango magalugalu (5, 11-14; 6, 4-9; 10, 28-29). Omukristu agwasirwe amanyirire oku
Endagano Mpyahya elushire enashwinjire Endagano ya Mira muli Yezu Kristu;: Mudahwa mukulu na
Mwéami w'igulu lyoshi (3, 12-14; 10, 35-36; 12, 1-13). Nkaba Amaruba g'emwa Abahabraniya
gayandikagwa e Italiya (aha Roma) omu mwaka gwa 64-69 enyuma ly'okuburhwa kwa Kristu.

Hali n'abaderha baderha mpu gayandisirwe enyuma lya mwaka gwa 70, bulya owagasoma anabone
oku gayérekine oku enterekéro z'omu Ka-Nyamuzinda zirhacihali. Abadahwa n'abandi Bayahudi
bahindusire bakristu bagwérhwe n'idulwe ly'obugashénize bwa mira. Omwandisi ali abawira bahire
omurhima omu nda, bulya enterekéro Kristu arhOzire oku musalaba elushire ezindi zoshi. Mpu Kristu
alushire ngasi coshi Nyamuzinda akolésize okuyegera abantu: Bamalahika, Abalébi, Oluderho,
Amarhegeko, Enterekéro, Abami. Ntyo Endagéno Mpyéhya elushire Endagdno ya Mira (1, 1-14);
kurhenga cigabi cirhanzi kuhika ca 10, bukulu bwa Kristu bahugwire; ecigabi ca 11 cakunga ngasi
walamire omu buyemére; ecigabi 12 cayérekana oku Kristu ye imerero n'ishwinjiro ly'obuyemére, ye
shubdliza byoshi na byoshi omu ndéko nguma (12, 22-24); ecigabi 13 cihanyire amahano g'okulama omu
buzigire bw'ecinyabuguma, kulya Amaruba emwa Balungere gakag'ihandla.

1.0 Abahabraniya, kandi rhwanabaderha Bahebraniya erhi Bantahwakubunga bulya omu cihebraniya
EBR kulikuderha kugera, kubunga. Kwo bakag'ibaderhaga amango bajaga e Misiri n'amango
bayirhengaga. Buzinda erhi badekerera baylbaka ecihugo ca milala 12, baderhwa Bene Israheli, ye
Yakobo , olya Nyamuzinda ahaga elya ISRAHELI aha Bethel. Kandi buzinda-zinda, erhi obdko bwa Yuda
busigalana ishungwe, baylbaka omu Yudeya. Lero bakag'ibaderha mpu Bayahudi, n'erhi barhenga buja e
Babilone bagenderera oku derhwa BAYAHUDI. N'olulimi Iwabo Iwaderha IVRIT, YEHUDI, cihabraniya,
cihebraniya erhi mayahudi. Banji muli bo, bakag'iderha eciharameyo bulya cali lumire kurhenga Iraki wa
buno kuhika oku nyanja nnene. Buzinda ecigereki cafindagiza eciharamiya, ci barhalekaga endimi zabo
bulya ecitabu ca Daniyeli omu CIHARAMEYA cayandikagwa. N'omu sinagogi cihebraniya
bakagisomamwo Amandiko Matagatifu, kurharhumaga owahuglla arhakolesa eciharameya. Oku
biyérekire Endagadno Mpyahya yohe, myandiko ya cigereki yone yarhuhisirekwo, hali abaderha mpu
Mateyo burhanzi gali mayahudi buzinda gahindulwa omu cigereki, mwanzi ntegakwo ojekwo Papiasi.



Enshula-myanzi

Obukulu bwa Mugala wa Nyamuzinda wacijiraga muntu

'Kanji kanji n'omu njira za ngasi lubero, mira, Nyamuzinda akolesize abalébi mpu amanyise
bashakultiza® akanwa kage. %Lero mwo zino nsiku nzinda®, arhuma Omugala yéne, mpu arhumanyise
akanwa kége, anamuyimika, amuha oburhegesi bw'ebintu byoshi; ye anakolésagya erhi alema igulu.
®0Oyo Mugala, ye bulangashane bwirenge lyage, ye na nshusho y'obworhere bwage; ye tugika igulu
n'oluderho Iwage lugala-byoshi. Erhi aba amarhufumya ebyaha birhu, aj'ibwarhala ekulyo kwa
Nyamuzinda omu mpingu. * Akulira bamalahika boshi, bulya izino lyage lirhankagererwa oku lyabo.

I. Mugala wa Nyamuzinda alushire bamalahika obukulu

Kwo bidesirwe omu Mandiko

®Ka hali malahika Nnamahanga akola abwizire, erhi: We Mugala wani, nie nakuburhaga ene? Nisi, erhi:
Naba nie Ishe, naye abe Mugala wani? °Kandi, erhi arhuma enfula yage en‘igulu, aderha,
erhi:Bamalahika ba Nyamuzinda boshi bamuharamye. ‘Ci bamalahika bdhe kwo ababwizire ntya:
Bamalahika bage abajizire mpdsi, n‘abarhumisi bage abajira ngulumira ya muliro. 8 Abwira Omugala, erhi:
Entebe yawe y'obwami, ewe Nyamuzinda, eri y'emyéka n'emyéka, n'akarhi kédwe k'obwami kali ka
bushinganyanya. °® Wasimire obushi-nganyanya, wagaya obubi. Co carhimire Nyamuzinda akushiga
amavurha g'obwami omu bushagaluke, anakurhonya omu binyu boshi, ewe Yagirwa, Nndmahanga.
% kandi, erhi®: Waliha Nyakasane, aha murhondéro, we wabumbaga igulu, n'amalunga omu nfune zawe
garhengaga. 1 Ebyo byoshi byaydrhe, ci wehe orhakaja ngahi; byoshi byatwike nka bwikunje.
12Wabibungebunge nka kulya babungabunga ecirondo. Ci wehe oku oli kwo wanaciyérhera, n'emyaka
yawe erhakaheka. ¥ Ndi akola abwizire muli bamalahika, erhi: Bwarhala ebwa kulyo kwéni, ninde mpira
abanzi bawe nka citumbi aha magulu gawe? **Ka boshi barhali myiika erhegesirwe okujira oburhumisi,
erhumirwe buja-bugo mpu erhabéale abayish'iyima omu bucire?

P1.1 : Bashakul(iza bo Bayahudi ba mira.
1.2 : Ensiku nzinda: Kurhenga okuburhwa kwa Kristu kuhika okuyQrha kw'igulu.
91.10 : Lul 102 (103), 26.

lhano

! Okwo kwo kurhumire rhukwanine rhucishwékere oku nyigirizo rhwayumvirhe, lyo rhurhalalaha. ? Bulya
akaba obuja-bugo bwa bamalahika® bwayunjwire na ngasi wadesire mpu abugomera erhi mpu
arhabuyumva, ahabirwe obuhane bumukwanine, ®kurhi rhweki rhwankahash'ifuma, erhi rhwankagaya
obucire bungana obwo? Obwo bucire, burhanzi bwamanyisibwe na Nyakasane, nabo ababuyumvirhe
babuhairiza muli rhwe. *Nyamuzinda yéne aséza obwo bubamirizi omu kuyérekana ebimanyiso
n'‘ebirhangdzo n'ebisdbmerine bya ngasi lubero, haguma n'enshékano za Mika Mutagatifu, nk'oku
alonzagya yéne.

Kristu warhucungulaga, ci arhali bamalahika

®Bulya arhali bamalahika adesire mpu barhambule eryo igulu lyabe rhudwirhe rhwaderha’. ®Hali
owaciderhire halebe, erhi’> Omuntu aligi cici mpu wamuyibuka? mwene Adamu aligi ndi mpu
wamushfbirira? 7Wamujizire munyi hisungunu hydne kuli bamalahika, wamuyambika ishungwe ly'irenge
n'obukuze. ® Byoshi wabihizire aba magulu gageh. Akaba amuhire obubashe bw'okurhegeka byoshi, ntaco
alesire cirhali cage. Ci kwénene, oku rhuli buno, rhurhabwini kurhi byoshi biri omu burhegesi bwage. ° Ci
olya warhangag'ijirwa munyi kuli bamalahika, Yezu, y'oyo okolaga ayambirhe ishungwe ly'irenge
n'obukuze, bulyala ababire anafa. Kwanali kukwanine arhang'ifa, lukogo lwa Nyamuzinda na bunguke
bwa ngasi muntu birhumire. 10 Erhi Nné&mahanga alonza mpu ahise bagala banji omu irenge, kwali
ku-shingdnine Nyamuzinda, Nn'ebintu byoshi na Lulema wa byoshi, arhang'iyumanyanya n‘amalibuko
ecirongdzi cabahéka omu bucire. " Bulyala omumanya n‘abamanyibwa nkoméka nguma bajira. Co
cirhuma arhaba nshonyi z'okubaderha balumuna, erhi'. 12 Namanyisa balumuna bani izino lyawe; omu
ndéko y'olubaga nayimba irenge Iyéwe. '3 Kandi, erhi: Niehe ye nalangalira. Na kandi, erhi: Nie ono rhwe
n‘abana Nnamahanga ampéaga! “Na bulya abana bali na muko muguma na mubiri muguma, naye
anacigu-shangira, mpu lyo aherérekeza, omu kufa kwage, olya wali nn'oluft, ye oligi shetani, 15 mpu lyo
analikiza balya boshi bali omu buja bwaca bwa}/ira erhi kuydboba olufu kurhuma. '°Bulya arhali
bamalahika al'iciza, ci iburha ly'Abrabamu al'iciza. "Okwo kwarhuma acishushanya n'abalumuna muli
byoshi, mpu lyo aba mudéahwa mukulu w'olukogo n‘ow'okucikubagirwa omu biyerekiire Nyamuzinda, lyo
alydla ebyaha by'olubaga. B Na kulya kuba yéne abwine amababale n'amalibuko, anahash'irhabala abali
omu malibuko.

2.2 : Amarhegeko ga Musa bamalahika bakag'igalerhera abantu. Buno oyu okulire byoshi yekola
odwirhe emihigo ya Nndmahanga yoshi.

'2.5:Lul 8. 5-7.

92.6:Lul 8, 5.

"2.8 byoshi aha maulu gage: Lul 109 (110), 1; Ef 1, 22-23; 1Kr 15, 27.

'2.11: Lul 22(23), 23.

II. Yezu ye mudahwa mukulu w'okucikubagirwa n'ow' olukogo

Kristu ye mukulu kulusha Musa

1Ntyo, bene wirhu batagatifu, mwe mushangire enshdkano y'empingu, mulolekwo Yezu, ye muja-bugo
ye na mudahwa mukulu w'obuyemére bwirhu. *Ye ntahemuka omu kuyumva owamuyimikaga, nka kulya
Musa naye anali mumvi omu mulala gwa Nnamahanga gwoshi. * Neci, abwine irenge lilushire erya Musa,
nka kulya omibasi analusha enyumpa aylbakaga. *Bulya ngasi nyumpa ejira owayiibakaga,
oway(ibakaga byoshi ye Nyamuzinda. > Musa ali mwemézi omu mulala gwage gwoshi nka mushizi, mpu
abe muhamirizi wa ngasi ebyaderhwe. ®Ci Kristu yehe kwo ali mwemézi nka mwene-nna-nyumpa, mpu
arhegeke abamwo boshi. N'eyo nyumpa, yo rhwe, caziga rhusére burhashuba-nyuma oku bulangalire
n'‘oku mwishingo gw'oku rhwahike omu mpingu.

Erindi ihano: obuyemére bwo buhisa omu muluhko gwa Nnamahanga

"Kwo kurhumire, nka kulya Mika Mutagatifu aderhaga, erhi’: Ene-ene, mukayumva iztl lyage,
® murhahisagya emirhima yinyu, nka kulya byabaga omu bugomi, lulya lusiku Iw'Enshumi omu irungu,
o bulya basho winyu banta-ngulaga mpu bandole, n‘obwo bali erhi babwine ebijiro byani myaka makumi
ani goshi. 19 Kwo kwarhumire nnankunirira eri iburha, naderha, nti: Bali ba murhima gwa muhaba; barhishi
enjira zani. ** Omu bukunizi bwani nanaciciga-sha, nti: Barhakalabarha omu muluhtiko® gwani.
12 Mumanye, bene wirhu, murhabdgamwo ow'omurhima mubi n‘'omubula-buyemére, mpu aciyegule na
Nyamuzinda nn'‘obuzine. '3 Ci mukahan(lana bwaca bwayira obu olu Iw'ene lucihali, lyo
murhagirhengamwo ow'omurhima muzibu, améarhebwa n'ecaha. 4 Kali rhwe rhukola ba%]uma na Kristu,
caziga rhulange obuyemére bwirhu buzibu kuhika okufa, nka kulya rhwanarhangiraga. > Kwo
rhwanabwizirwe, mpu: Ene-ene, mukayumva izu lydge, murhahldsagya emirhima yinyu, nka ku-lya
byabaga omu bugomi. *° Bahi balya bagomaga, bamayumva izu lyage? K'a-rhali balya boshi barhengaga
e Misiri, balongélirwe na Musa? " Na bandi Nyamuzinda akuniriraga myaka makumi ani? K'arhali balya
bajiraga ebyaha, bo na balya emirhumba yabo yalambikagwa omu irungu? ' Na bahi aciga-shiraga mpu
barhalabarha omu muluhiko gwage, aha nyuma ya balya bamugo-meraga? 9 Kwo byanabire: rhuyishi
oku barhalabarhagamwo, erhi kubula obuyemére kwébo kurhuma.

13.7 : Lul 94 (95), 8-11.
k3,11 : «muluhtiko», kandi rhwanaderha «iluhdkiro.

! Kuziga ob(la eciragane c'okuja omu murhdla cicihaba, rhuydbohe, rhumanye hankajira owacérwa muli
rhwe. ?Bulya nirhu rhwabwizirwe omwanzi mwinja akabo. Ci oluderho bayumvagya, lurhabakwananaga,
kulya kuba barhalunganaga omu buyemére n'abali baluyemire. *Neci, rhwe rhwayemire, rhwe
rhwayish'ija omu muluhdko, nka kulya aderhaga, erhi: Omu bukunizi bwani nacigashire nti
barhakalabarha omuy muluhOko gwéani. Adesire ntyo n'obwo emirimo yage yali erhi yayunjwire kurhenga
okulemwa kw'igulu. Bulya kuyandlswwe oku lusiku Iwa kali nda, mpu Nyamuzinda arhamika olwa kali
nda, ashwinja emlkolo yage yoshi. >Aho ho na nnéné bidesirwe kandi, mpu: Barhakalabarha omu
muluhtko gwani. °Ntyo, rhumanyire oku baguma banajemwo, n'abarhanzi bali bahamagirwe
barhalabarhagamwo erhi kurhayumva kwabo kurhuma, Nyamuzmda ashub'itwa olundi lusiku, Iwo Iw'ene,
n'erhi ensiku zigera, aderhesa Daudi birya bmwa rhushuba rhwaderha, erhi: Ene-ene, mukayumva izu
lydge, mumanye mwankahiisa emirhima yinyu. Yozwe acihisagya bene-lsraheli mw'ogwo muluhdko,
Nyamuzinda arhankacidesire mpu «olundi lusiku». Ku2|ga hali ogundi muluhiko -omuluhiko gw'oluzira
gubikirwe olubaga Iwa Nnamahanga. *° Neci, owaje mw'ogwo muluhtiko naye anarhamdke, aleke emikolo
yage, nka kulya Nyamuzinda arhamikaga, ashwinja emikolo yage. ** Rhucisézagye nirhu, rhujemwo
ogwo muluhdko, lyo rhurhag'irhengamwo owahirima, amarhebwa n'olwo lwiganyo Iw'okurhayumva.

Oluderho lwa Nyamuzinda n'Omudahwa Kristu

2 Neci, oluderho Iwa Nyamuzinda buba buzine, lurhagaluka™, lunayojihire kulusha engdérho ya moji
abiri. Lunywengerera kuhlka aha ngabiro y'obuzine n'omdka, y'enjingo n‘omwonko, lunayishi entimanya
n'‘enkengéro z'omurhima. ¥Na nta ciremwa ciru n'‘eciguma cirhabonwa na Nyamuzmda byoshi byoshi
bilangashine binafulwirwe omu masu g'Oyo wéarhubdlanye kw'ebi rhwaj|2|re Ku2|ga obu rhugwérhe
omudahwa mukulu bwenene Yezu, Mugala wa Nyamuzinda wayikire amalunga, rhugwéarhage buzibu
obuyemére bwirhu. Bulya rhurhagwérhi omudahwa mukulu orhankahash iyumva olukogo lw'ocbuzamba
bwirhu: kulya kuba naye abuyumvirhe bwoshi akirhu, kuleka ecaha. Ku2|ga rhuyegere n'obulangalire
entebe y'obwonjo, lyo rhubérwa lukogo rhunashobdle enshékano y'oburhabéale bukwéanine.

'4.4 Nyamuzinda aluhtika: Murh 2, 2-3.
™4.12 lurhagaluka: lurhagalukira busha ci lujira ecinalonza, lola Iz 55, 10-11.

Yezu ye mudahwa mukulu w'olukogo

' Neci, ngasi mudahwa mukulu ali murhdle omu bantu, ayimikwa mpu akasengerera abantu omu
biyérekire Nyamuzinda, anarh(le entillo n'enterekéro oku byaha. > Anahash'ifira abahwinja n'abahabusire
olukogo, bulya naye yenc agosirwe n'obuzamba. *Okwo kwo kurhuma arhegesirwe arherekére
enterekéro oku byaha byage yéne nk'oku ajira oku byaha by'olubaga. 4 Ntaye ociha obwo bukuze yéne, ci
kuhamagalwa omuntu ahamagalwa na Nnamahanga, nka kulya ahamagalaga Aroni. > Kwo na kwo, arhali
Kristu yéne wacijiraga mudahwa mukulu, ci olya wamubwiraga, erhi: We Mugala wani, nie nakuburhaga
ene. ®Nka kulya adesire ahandi, erhi: Oli mudahwa w'ensiku n'amango aka Melkisedeki. ’Erhi &ciri
en‘igulu, arhdla ensengero n‘amingingo omu kuyama bwenéne n'omu kurhoza emirenge” erhi ashenga
Olya wali ohashire okumufumya olufu. Ayumvibwa erhi bukenge bwage burhuma®. ®N'obwo ali Mwene
Nyamuzinda, ayiga oburhumisi omu malumwa abwine. °N'erhi aglﬂs'ibé mwimana®, ahinduka imerero
ly'obucire bw'ensiku n'amango kuli balya boshi bamuyumva, . bulya Nyamuzinda adesire oku ye
mudahwa mukulu aka Melkisedeki.

I1l. Obudahwa bw'okunali bwa Yezu Kristu

Obuzine bw'omukristu n'oku buyushika

“Kuli okwo rhugwérhe binji by'okummubwira, ci okubihugdla kuli kuzi-bu, bulya muli bahwinja
b'okuyumva. **N'obwo rhinga kurhenga mira mwe mwankabire bayigiriza, mwabo mukolaga kandi
mulagirire oku nyigirizo z'omurhondéro gw'ebinwa bya Nyamuzinda, mwahika aha abakulu balonza
amonka ahali h'ebiryo bizibu. * Kwo binali; ngasi yeshi wacilonza aménka, a-rhankanunirwa n'enyigirizo
Z'obushinganyanya; bulya aciri kabonjo. * Abimana béhe, ebiryo byabo biba biryo bizibu, balya
bakomerize obwenge bwabo okumanyirira ecinja n'ecibi.

"5.7 : Lola enttibano y'omuko omu ishwa ly'Emizeti: Mk 14, 32-42; Lk 22, 44.

°5.7 : Ayumvibwa erhi afika omu bafd, lola Ebj 2.

P5.9 : Mwimana omu mukolo gwage gw'okuba Mudahwa na Nterekéro.

95.10 Mudahwa aka Melkisedeki: Lul 109 (110), 4: w'ensiku n‘amango kulya kwa Melkisedeki.

Omwandisi amanyisa ehimuli emurhima

! Co cirhumire, enyigirizo kuli Kristu zikwanine abacirhondéra, rhwarhang'izileka, nti rhurhereme kuhika
enyigirizo z'abimana; rhurhanacishibaga rhwagalukagaluka omu bigabi by'enyigirizo z'omurhondéro:
enyigirizo z'okuciyunjuza oku bijiro by'olufil’, n'ez'okuyeméra Nyamuzinda, °enyigirizo zobubatlzo
n'‘ez'okulambdlirwa amaboko oku irhwe, ez obufuke bw abafire n'ez'olubanja Iw'ensiku n‘amango. *Kwo
rhwajira ntyo, akaba Nnamahanga arhuyemérire. *Neci, kurhankahashikana balya barhan2|r|bona
obulangashane®, balya barhanzirinunirwa n'enshékano' y'empingu banashangira Mika Mutagatifu, balya
barhanzwmumrwa n'oluderho Iwinja Iw'ekanwa ka Nyamuzinda n'ebirhangizo by'igulu lyayishe",

banagaI|h|r|ma kurhankahashikana okushub'ibahindula n'‘okubalerha omu njira y'obuciyunjuze, kulya
kuba nabo kandi, oku bwabo badwirhe babamba Mugala wa Nyamuzinda oku musalaba n'okumubonésa
nshonyi embere z'abantu. Bulya obudaka bwanywire amishi g'enkuba yabunlrekwo kanji, bukayéra
emburho zikwanine balya babuhingaga, bunahabwe obwanga bwa Nnamahanga. 8 Ci obuburha emishdgi
n‘amarhadu, bwanakobwa, erhi bunali hofi bwenéne buhehérerwe na buzinda babuddlike muliro.

Akanwa k'okubaha obulangalire n‘'omurhima

°Ci mwehe’, bira bani, ciru rhukaderha ntyo, rhumanyire oku muli omu bworhere bwinja kulusha
n‘obukwanine obucire. °Bulya Nyamuzinda arhali mubula burhondekezi mpu ayibagira ebijiro binyu
nobu2|g|re mwayérekine oku izino lydge, bulya mwakolire abatagatifu, munacidwirhe mwakujira.

' Ci-guma codne rhucifinjire: nti ngasi muguma mull mwe ayérekane obwo bushiru, lyo obulangélire
bwinyu buyunjula kuhika okubona ebi mulangalira. * “Na ntyo, ahali hokuba bdlo, muyige balya bayima
omu ndagéano za Nyamuzinda, balya baziyemire banaziséramwo. NeC| erh| Nyamuzinda alaganana
n'‘Abrahamu, bulya nta mukulu kumulusha ankalahire, acilahira yéne", erhi: Ne CI nakuha obwanga,
nanakuydlolosa oyololoke *Na ntyo Abrahamu acihangana, abona eyo ndagano ® Abantu nka balahira
obakulire ye balahira, n‘endahiro yo emala ngasi kadali ekarht kabo. *" N'eco co carhumaga Nyamuzi-nda,
erhi alonza okumanyisa bwinjinja emimo y'endagano oku eciragane cage cirhakahinduka, acigasha,
18mpu lyo ebyo bijiro bibiri* birhankahinduka -na ntakwo Nyamuzinda ankahash'inywerha muli byo-
birhukomeza omurhima rhwe rhwabwine olwakiro omu kuséra oku bulangalire rhwahabirwe. ¥ Obwo
bulangalire rhubugwerhe nka mutungo gutunga omurhima gwirhu; mutungo gw'okunali na muzibu guhika
omu lusika. ?° Aho ho Yezu arhujirire nka mushokolezi, erhi ahinduka mudadhwa mukulu aka Melkisedeki
oku nsiku n‘amango.

'6.1 : Ebijiro hijirwa buzira buyemére na buzira buzine bwa Nyamuzinda, biri bijiro bya lufu, hulya
birhenga omu caha, na caha cilerha olufu.

°6.4 : Bulangashane bw'obuyemére.

'6.4 : Enshokano y'empingu, bwo buzine bwa Nyamuzinda n'Obukaristiya.

6.5 : Ebyo birhangazo byo bimanyiso by'amango ga Masiha, biyérekana obworhe bw'igulu lyayishe.
6.9 Mwehe ,uli omu njira nyinja: ci haligi n'abacikaga béne omu kuleka Kristu n'obuyemére, kucifukira
bacifukira enjira y'oku-shub'ihinduka binja n'okuciyunjuza.

¥6.13 Bulya nta mukulu omulushire akalahira, acilahira yéne: Murh 22, 15-17

¥6.18 Bijiro bibiri birhahinduka: eciragane n'endahiro ya Nyamuzinda

Kristu alushire omudahwa Melkisedeki w'omu mulala gwa Levi

! Oyo Melkisedeki, mwami w'e Salemi, mudahwa wa Nyamuzinda w'Enyanya aj'ibuganana n'Abrahamu
warhengaga emunda ahimiraga abami anamuha obwanga’; ? Abrahamu amuha ecigabi ca kali ikumi
c'ebintu byage byoshi. Aderhwa burhanzi mpu mwami w'obushinganyanya, kandi mpu mwami w'e Salemi,
kwo kuderha mwami w'omurhdla. 3Arhajira ishe, arhajira na nnina, n‘'omulala gwage ntaye oguyishi;
ensiku zage zirhajira murhondéro, n'‘obuzine bwage burhajira buzinda. Oyo Melkisedeki washushanyibwe
na Mwene Nyamuzinda, ayérha aba mudahwa ensiku n'amango.

Abrahamu arhdzire Melkisedeki entilo

4 Mulolage oku ali mukulu oyo shakulza wirhu Abrahamu arhdlaga ecigabi ca kali ikumi c'ebintu binjinja
ashokolaga abamil °Erhi kwo anali! Bulya n‘omu bene-Levi nabo, abahirwe obudahwa bajira irhegeko
ly'okurhllwa n'olubaga ecigabi ca kali ikumi, kwo kuderha muli bene wabo, n'obwo nabo bali nkomoka
y'Abrahamu akabo. ® Ci oyo orhali wa mulala gwabo, arhdlwa n'Abrahamu ecigabi ca kali ikumi, anamuha
obwanga, n'obwo ye wali ogwérhe endagano ya Nnamahanga. 'Na ntaye ohabire oku omurho ye
ogishwa n'omukulu. ®Na kulusha okwo, abo bantu barhtlwa entdlo y'ecigabi ca kali ikumi, kufa bafa; ci
oyo yehe badesire oku ali mugumaguma’. ° Ciru rhwanaderha nti Levi yéne, orhllwa ecigabi ca kali ikumi,
ye wacirhGzire erhi Abrahamu akujira. *°Bulya aciri nka mburho omu mubiri gwa shakul(iza wage, erhi
Melkisedeki aj'ibuganana naye.

Obudahwa bwa bene-Levi n'obudahwa bwa Melkisedeki

' Akaba obudahwa bwa bene-Levi bwali bwimana, -bulya kuli bo Nyamuzinda ahaga olubaga
Amarhegeko-, cacirhumaga owundi mudahwa oli aka Melkisedeki aciyisha, canarhumaga barhaderha oku
ali aka Aroni? Bulya obudadhwa bwahindusire, kukwénine amarhegeko nago gahinduke. 18 Bulya oyo
baderhire ebyo ali wa bundi blko na ntaye w'obwo blko wahisire aha ba-rherekéra. “Na ntaye orhishi
oku Nnawirhu akomékakwo Yuda, na ntaco ciyérekine obudahwa Musa adesire kuli obwo blko.

Okuylrha kw'irhegeko lya mira

> Ciru okwo rhudesire kulushirize obwalagale, bulya hayishire owundi mudahwa, oli aka Melkisedeki.
16 Oyo arhajiragwa mudahwa n'irhegeko ly'abantu lishimba iburha ly'omubiri, ci n'obuzibu bw'obuzine
burhay(rha. o Bulya ye kuderhirwe, mpu:Oli mudadhwa ensiku n'amango aka Melkisedeki. 18 Ntyo kwo
irhegeko lya burhanzi lyarhenzibwe, bulya lirhagwérhe nsimiko lirhanagwérhe kamalo. “Nta kantu
irhegeko lyajizire kiména; ci lyali nshokolezi y'obulangélire bulushire, oburhuha okuyeméra Nndmahanga.

Obudahwa bwa Kristu burhakaydrha

2% N'ecilushire kandi, okwo kurhajiragwa buzira mwigasho. Abandi bahindusire badahwa buzira ndahiro;
e yehe Owamuhaga obudahwa acigasha, erhi®: Nyakasane acigashire, arhakanagalula akanwa kage:
Oli mudahwa w'ensiku n‘amango. 2 Na ntyo Yezu ali mwéza w‘endagjéno elushire. ?*Kandi abandi bali
badahwa banji, bulydla olufu lurhazigaga baybdrha ensiku zoshi; “ci yehe, bulyala abaho ensiku
n‘amango, obudédhwa bwéage burhakaydrha. *Co cinarhumire anahash'iciza Iwoshi abayegera
Nyamuzinda oku burhabéle bwage, bulya aba azine ensiku n'amango mpu abalagire.

Yezu ye mudahwa mukutu mwimana

%% Neci, ntyo kwo byali bikwanine rhube n'omudahwa mukulu, mwimana, mweéru-kwéru, orhalikwo
ishembo, orhalukira haguma n'abanya-byaha, oli omu lyanya kurhaluka amalunga. "Yehe nta bulagirire
agwérhe, aka abandi baddhwa bakulu, b'okurhidla enterekéro ngasi lusiku, burhanzi oku byaha byage
yéne, n'oku byaha by'olubaga: okwo akujizire oku caligumiza, erhi acihana yéne nterekéro. *®Bulya
irhegeko linayimike abantu bazamba mpu babe badahwa bakulu, ci akanwa k'omwigasho kayishaga
enyuma ly'irhegeko, kayimisire Mugala wa Nnamahanga, kamujira mwimana oku nsiku n‘amango.

¥7.1 :Murh 14, 17-20.
7.8 : Mugumaguma: Bulya amandiko garhadesiri mpu afire.
#7.21 Lul 109 (110), 4.

Oburherekére bwa Kristu bulushire enterekéro za mira: Obudéhwa buhyahya n'aka-Nyamuzinda
kahyahya

! Mw'ebyo rhudesire, ecinwa cikulu cirigi c'eci: Rhu%wérhe omudahwa mukulu otamire ebwa kulyo
kw'entebe y'Obukulu bwa Nyamuzinda omu mpingu, © ye murhumisi w'aka-Nyamuzinda n'ow'eciralo”
c'okuli caylibakagwa na Nyakasane, ci arhali n‘omuntu. ® Bulya ngasi mudahwa ayimikwa mpu akarhla
entllo n'enterekéro; co cirhumire naye akwéanine abe n'eci anakarhdla. “Yezu acibadga w'en'igulu,
arhankabire mudahwa, bulya hali abadahwa barhila ent(lo nk'oku birhegesirwe. ®Ci ebi bajira biba
Iwiganyo na cizunguzungu c'eby'omu mpingu, nka kulya Musa abwiragwa na Nnamahanga, erhi: Sinza,
ojire byoshi oku lwiganyo wayeresirwe oku ntondo.

Kristu ye Mulagizi w'Endagéno mpyahya

® Ci oburhumisi Kristu ahirwe bulushire, kulya kuba endagéno aba mulagizi wayo eri nyinja kulusha,
n'eciragane eyegemire ciri cinja kulusha. " Bulya endagano ntanzi ecibaga erhalikwo ishembo,
harhankabire igwarhiro ly'okulonza eya kabiri. ® Kali erhi abagaya lyo adesire, erhi:
Ala, ensiku ziyiruka, kwo Nyakasane adesire, nankola nalagdna endagano mpyahya n'enyumpa
y'Israheli n'enyumpa ya Yuda.
gEyo ndagéno erhdbe nk'erya nalagdnanaga na bashakullza bébo, bulya nabagwéarhiraga oku
kuboko nti mbakile omu cihugo c'e Misiri. Kulya kuba barhaséraga oku ndagéno
yani, nani ntacibashibiriraga, kwo Nyakasane adesire.
loAlaga endagano nalagana n'enyumpa Y'lsraheli enyuma ly'ezo nsiku, kwo Nyakasane adesire:
Néahira amarhegeko gani omu nkengéro zabo, mbayandikego omu mirhima, nnambe
Nyamuzinda wébo, nabo babe bantu bani.
I Ntaye waciyigirize omulungu wage, na ntaye wayigirize mwene wabo, aderhe, erhi: «Manya
Nyakasane», bulya, kurhenga omurho kuhika omukulu, boshi bAmmanya.
12 Neci, nababalira obubi bwabo, n'ebyaha byabo ntakacibikengéra® bundi.
¥Omu kuderha «endagano mpyahya», entanzi ayijizire nkulGkulu. N'akantu kakashaja n'okuba
kakuldkulu, erhi kaling'iherérekera.

®8.2 Eciralo erhi Ecihando: inéma.
°8.12 «Ntakacibikengéra», kandi erhi «Ntacikabikengére»; lola Yer 31, 31-34.

Kristu ayigula aka-Nyamuzinda k'empingu

' Endagano ntanzi nayo yali egwérhe eyayo migenzo y'okushenga n'akayo ka-Nyamuzinda ka mwo
linw'igulu. ?Bulya ecihando cay(bakagwa calimwo akamole, n'améza, n'emigati y'enterekéro: aho ho
Hatagatifu. ®N'enyuma ly'olusika Iwa kabiri hali ecihando caderhagwa Hatagatifu h'Ebitagatifu. *Hali
olisho Iw'omugavu luylbasirwe n‘amasholo, n‘'omucimba gw'endagano gufanisirwe n‘amasholo enyunda
zoshi. Na muli ogwo mucimba mwall ikovu ly'amasholo liyunjwire ména, n'akarhi k'Aroni kameragakwo
obwéaso, n'amabuye g'endagano. ®N'oku nyanya kwagwo kwali Bakerubi b'irenge bakag'ijira entebe
yobwonjo empehema. Ci arhali buno lyo rhwankazabanula ebyo byoshi.

®Erhi biba byamay(bakwa ntyo, abadahwa bakag'ja omu cihando cirhanzi ngasi mango, mpu
bajiremwo emikolo yabo y'okushenga. ' Ci omu cihando ca kabiri murhajibagwa lirhali liguma lyéne omu
mwéka, na mudahwa mukulu yéne wamujaga; arhanajagamwo arhanadwirhi entllo y'omuko gw'okulydla
ebyaha byage n'ebyolubaga. ®Moka Mutagatifu amanyisa ntyo oku enjira yaka-Nyamuzinda
erhankayiguka n'Ecihando cirhanzi cicikasisire. *Olwo Iuli lwiganyo lwa gano mango ga buno,
lurhumanyisa oku entllo n'enterekéro zirhagwérhi bubashe bw'okuhindula owahardmya mwimana omu
murhima gwaage. *° Bulya gali marhegeko gayérekire eby'omubiri, nk'ebiryo, n‘ebinydbwa, n'okucikalaba
kwa ngasi lubero. Ebyo byoshi biri birhegeke kuhika amango g'omuhindo muhyahya.

" Kristu yehe erhi ayisha, ahinduka mudahwa mukulu w'aminja gé\nayished agera omu cihando®
cilushire cirya cindi obunene n ‘obwiména, cirhajiragwa na nfune za muntu, kwo kuderha oku cirhali ca
mwebi byalemirwe en |gqu Aja bwa lwoshi oku caligumiza omu ka- Nyamuzmda Arhajadgamwo
n‘omuko gw'ebihebe erhl gw'ebimasha, ci n'omuko gwage yéne, erhi amay(s'irhushobdza obucunguke
bw'ensiku n‘amango. 13 Akaba omuko gw'ebihebe n eblmasha n'oluvu Iw'endaku bakéag'ishahiziza oku
bazinzire, byakagibayobdla binabahe obucése bw' omubiri, * kanga kulusha, omuko gwa Kristu
wacihanaga yéne nterekéro erhalikwo izabyo emwa Nyamuzinda oku buzibu bwa Mika gw'ensiku
n‘amango gurhacésa omurhima gwirhu, guzmazemwo ebijiro by'olufu, lyo rhubona oku rhwakolera
Nyamuzinda ozine?

Kristu ahanyire omuko gwage mpu gube Ndagano mpyahya

®Eco co cirhumire aba mulagizi w'endagano mpyahya, anafire mpu azaze ebyaha byz‘ikola%wa amango
g'endagéno ntanzi, lyo abarhéle bayima omu bwami bw'ensiku n'amango balaganylbagwa Bulya ahali
endagano y'omwimo, kukwanine habe ecahamiriza oku owayihangaga afire. * NeC| endagano y'omwimo
ebona obuzibu nk'owayijiraga amafa; n‘amango goshi aciriho, nta buzibu bwayo. *  Okwo kwo kurhumire
endagano ntanzi nayo erhajiragwa buzira kubulaga omuko. '°Bulya erhi Musa ayusibwiriza olubaga
lwoshi amarhegeko n'oku ngasi liguma linadesire, ayanka omuko gw'ebimasha n'ebihebe, haguma
n‘amishi nobwoya bw'omuduku n'orhubabi rhw'enkangilo, ashahiza oku citabu conene n'oku lubaga
Iwoshi, erhi: Ogu gwo muko gw'endagano Nyamuzinda alaganaga ninyu. *'Kandi kwo na kwo
ashahiziza omuko oku Cihando n'oku bintu byoshi by’ okushenga ZKali ciru Amarhegeko ga- rhegesire
hofi ngasi kantu kashukdlwe n'omuko, na buzira kubulaga omuko, nta kubabalirwa. “* Akaba olwiganyo
Iw'ebintu by'empingu Iuce5|bwa ntyo, kuziga kukwanine ebyo bintu by'empingu byonéné bicésibwe
n'enterekéro zilushire. ** Neci, arhali omu ka- Nyamuzmda kaylbakagwa n'amaboko gabantu nshusho
y'aka-Nyamuzinda k'okunali, arhalimwo Kristu ajire, ci ashesherera omu mpingu mwonéne, mpu lyo
akabonekana omu bust bwa Nyamuzinda rhwe rhurhumire. ** Arhanali kandi mpu lyo acihana nterekéro
kanji kanji, nka kulya omudadhwa mdkulu akaja ngasi mwaka omu ka-Nyamuzinda n‘omuko gurhali gwéage.
*Bicibaga ntyo, ankababazibwe kanji kurhenga okulemwa kwigulu. Ci mwo zino nsiku nzinda lyo
aciyérekine liguma kwa Iwoshi, mpu aherérekeze ecaha n'enterekéro yage. >’ Na bulya abantu liguma
lydne bafa, n'enyuma ly'aho batwirwe olubanja, *®ntyo Kristu naye acihanyire nterekéro liguma lydne,
mpu azéze ebyaha bya bantu banji; ayaci-boneke lindi liguma buzira cdha, mpu alerhere abamulinda
obucire.

99.11 : Aminja ganayishe, go minja gadwirhwe na Kristu.
®9.11 : Eco cihando go malunga, yo mpingu.
'9.12 : Erhi arheremera omu mpingu.

Amarherekére ga mira garhagwérhe kamalo

!Kulya kuba Amarhegeko gali cizunguzungu c'aminja gayisha, ci arhali ebyo bintu byonéne, n'ago
marherekére gaybrha go n'ago, ganarherekérwa ngasi mango na ngasi mwaka, ntakwo
gankahash'ihindula bimana abayegera Nyamuzinda. >Nk'arhali ntyo, bankalesire okukarhlla ezo
nterekéro, bu-lya acibaga abarherekézi bacésibwa oku caligumiza, barhankaciciyumvirhemwo caha omu
murhima. *Ciru ezo nterekéro zakag'ibayibusa ebyaha byabo ngasi mwaka. 4Bulya ntdkwo omuko
gw'ebimasha n'ebihebe gwankarhenza e-byaha. ®Kwo kwdrhumaga, erhi Kristu aja en'igulu, aderha, erhi®:
Orhalonzagya nterekéro na ntdlo; ci wanteganyize omubiri. ® Orhasimaga mbagwa na nterekéro oku
byaha. " Obwo nanaciderha, nti: Nie ono, nyishire, -bulya nie kuyandikirwe omu cizingo c'ecitabu-, nti njire
obulonza bwawe, Yagirwa Nyamuzinda. ® Arhangiriderha, erhi: Enterekéro, entdilo, englisho n'embagwa
oku byaha, orhazilonzagya orhanazisimaga, n'obwo ziri nterekéro zirhegesirwe n'Amarhegeko; ® okuhandi
ashub'iderha, erhi: Nie ono, nyishire nti njire obulonza bwéawe. Ntyo arhenzize amarherekére marhanzi,
ahiraho obu-rherekére bwa kabiri. *° Bunali buhashe bw'obwo bulonza burhujira bimana erhi burherekére
bw'omubiri gwa Yezu Kristu gwarherekéragwa liguma kwa Iwoshi burhuma.

Oburherekére bwa Kristu burhujira bimana

11Ngasi mudahwa ayimanga aha luhéro bwaca bwayira mpu ajire omukolo gwage, na ngasi mango
enterekéro arhdla zo na zirya, na nta buhashe ciru n'obutya zijira bw'okurhenza ebyaha. 2yehe erhi aba
amarherekéra burherekére buguma bwéne oku byaha, agend'icitamalira oku nsiku n'amango ebwa kulyo
kwa Nyamuzinda, ™ akalinga kurhenga aho oku abanzi bage bahirwa nka citumbi aha magulu gage.
“Bulya, na nterekéro nguma ydne yone, abacésagya, abahindula bimana b'ensiku zoshi. > Ciru na Moka
ahamirize okwo; bulya erhi aba amaderha, erhi™: GEyi yo ndagano nalaganana rhweshi nabo enyuma
ly'ezo nsiku, Nyakasane ayushdla, erhi: Nahira amarhegeko gani omu mirhima yabo, nabayandikago omu
nkengéro. ' Nabyo ebyaha byabo n'obubi bwabo ntakacibikengéra bundi. *® Ci aha ebyaha byababalirwe
harhaciri nterekéro oku caha.

IV. Okuséra omu buyemére

Rhulangalire rhunabére omu cinyabuguma

19 Ntyo, bene wirhu, rhugwérhe obuhashe bw'okuja nk'oku rhulonzize omu hatagatifu h'ebitagatifu erhi
muko gwa Yezu gurhuma. 20 Rhwanamuja rhukagera omu njira arhutwiraga: njira mpyahya n'ey'obuzine,
njira egezire omu lusika, gwo mubiri gwage. “'Na kulya kuba rhugwérhe omudahwa mukulu orhegeka
enyumpa ya Nyamuzinda, 22 rhuyegerage n'omurhima gurhalimwo bulyalya omu buyemére bwimana,;
emirhima vyirhu ecésibwe ngasi bubl buyirimwo, n'emibiri yirhu eshukwe n'amishi' gashongwire.
23 Rhulange buzibu obuhamirize bw'obulangalire bwirhu, bulya owalaganyagya akwanine okulangalirwa.
*Rhurhabalane rhwéne na rhwéne, rhunahanane omurhima omu buzigire n'omu kukola aminja.
® Rhurhalekaga okukaja haguma, kulya baguma badwirhe bakajira; ci rhukahanana omurhima, na
bwenene bulya mubwine oku Olusiku’ luli hofi.

AbacihGsa omurhima bacihira omu k&ga k'okuhera

% Erhi rhwankajira ebyaha n'oluhinzo n‘obwo rhwarhangirimanya bwinja okuli, harhaciri nterekéro oku
byaha", " na nta kundi kucisiggre okurhali kutwirwa olubanja lukali n‘'okukwébwa omu ngulumira y'omuliro,

yayish'isingbnola abagoma. “~ Omuntu akavuna irhegeko lya Musa, anayirhwe buzira lukogo, casinga

910.5 : Lul 39 (40), 6-8.

"0.15 : Yer 31, 31-34.

'10.22 : Ago mishi gashongwire, go mishi g'Obubatizo.

'10.25 : Olwo lusiku, Iwo lusiku Iw'okugaluka kwa Yezu en'igulu.

¥10.26 : Olwo luhinzo Iwanarhume rhwamacifukira enjira y'okushub'ihinduka binja n'okuyumvibwa na
Nné&mahanga.



haboneke bahamirizi babiri erhi basharhu'. * Kengéragi ninyu, buhane bunganaci na bukali kulusha
akwanine okuhdbwa omuntu wabe alabasire Mugala wa Nyamuzinda, owabe agayaguzize omuko
9Ow'endagano gwamucésa-gya, nka kulya kankabire kantu k'izinga, n'owabe ajacire Mika gw'enshékano.

Neci, rhurhahabiri olya waderhaga, erhi™: Okucihola kuli kwéni n'okuhana oluhembo kuli kwéani! na
kandi, erhi: Nyakasane ayish'itwira olubaga Iwage olubanja. *! Yajebe! Ciri cintu ca kuydboha okugwa
omu nfune za Nyamuzinda ozine.

Ecirhuma rhukwéanine rhusére omu buyemére

%2Cj kwonene mukengére ensiku ntanzi, erhi muyds'ihAbwa obumoleke, bulya mulembera entambala
ndarhi n‘amababale: **aha mwabonésibwa enshonyi n'okulibuzibwa omu lubaga; aha mwalungana
n‘abajiriragwa ntyo. % Neci, mwashangire amalibuko g'abali omu mpamikwa, mwanayeméra
n'‘obushagaluke mwanyagwa ebintu binyu, bulya mwali mumanyire oku mugwérhe obuhirhi bwinja kulusha
n'oburhakaydrha, *> Mumanyage mwankarhéra obwo bulangalire bwinyu; bulya bubikirwe ntanda nnene,
% Neci, kukwanine muzibuhe, lyo muydrha mujira obulonza bwa Nyamuzinda, munayish'ihdbwa ebi
alaganyagya. *'Bulya hacisigire hisanzi hitya hyone, olya wayisha ayishe, arhanacilegerere. *Ci
omushinganya alama n'obuyemére, n'erhi ankashubira nyuma, omurhima gwani gurhankacimubéakwo.
% Rhwehe rhurhali bantu ba kushubira nyuma n'okuyish'ihera, ci rhuli bantu ba buyemére buciza obuzine
bwirhu.

'10.28 : Lush 17, 6.
™10.30 : Lush 32, 35.

Olwiganyo Iw'obuyemére bwa bashakullza

! Obuyemére buli cikinja c'ebi rhulangalire, buli cimanyiso c'ebi rhu-rhabona. Bwo bwarhumire
abakula-mbere birhu babona obuhamirize bwinja. * Buyemére burhuma rhwayumva oku igulu lyalemagwa
n oluderho lwa Nyamuzinda, na ntyo ebiboneka byarhengaga omu birhaboneka.

Buyemere bwarhumaga Abeli arhila Nyamuzinda enterekéro elushire eya Kayini; bwarhuma aderhwa
mushinganya, erhi Nyamuzinda yéne ahamiriza oku aya-nkirire entllo zage; bwo bunarhuma aciderha,
kuhika buno, n'obwo afire.

® Buyemére bwarhumaga Henoki ahékwa mpu alek'ibona lufu, érhanacibonekanaga bulya Nyamuzinda
all erhi amuhésire. Neci, embere ahékwe, ali erhi aderhirwe obuhamirize oku asimisize Nyamuzinda.

Bulya owalonz'iyegéra Nndmahanga, arhegesirwe ayemére oku ho aba n'oku ahemba abamulonza.

Buyemere bwarhumaga Nuhu; erhi aba amamanyisibwa ebirhajibonekana, ayumva obwbba
bw'obukenge kuli Nnamahanga, anabinja enkuge mpu lyo afumya omulala gwage. N'obuyemére bwage
ayigiriza igulu, anahinduka mwimo gw'obushinganya bulerhwa n'obuyemére.

® Buyemére bwarhumaga Abrahamu ayumva izl lya Nnamahanga lyamu-bwiraga mpu agende, aje omu
cihugo ali ayishiyimamwo. Agenda arhanama-nyiri aha aja. °Obuyemére bwarhuma ajiytbaka omu
cihugo alagany|ba9wa nk'omu ishwa lya bene, abéra omu bihando n'lzaki na Yakobo, yo mimo y'eyo
ndagéno akage. " Ajira ntyo, bulya akag'ilinda olugo luhumbirwe eciriba nha Nndmahanga, mpu yéne
alqu|ke analuydbake.

'Buyemére bwarhumaga Sara naye abona obuhashe bw'okuyalala n'obwo amango gage gali erhi
gagezire, bulyala ali acikubagire owamulaganyagya. * “Na ntyo, omu nda ya muntu muguma wali okola
nka mufu, mwarhenga iburha linji nka nyenyézi z'omu malunga na nka mushenyi gw'eburhambi
bw'enyanja, gulya gurhankaganjwa.

¥ Abo boshi omu buyemére bafire, buzira okubona ebi balaganyibagwa, ci babilangirire kuli
banabilamusa, banahamiriza oku bali bigolo na bagenzi en'igulu. * Abo bashambala ntyo, bayérekana
n'obwalagale oku badwirhe balonza okuhika emw'ishe. 15 N'acibaga bakumbulaga emunda barhengaga,
bankabwine obulyo bw'okuyishubira. 8 Ci lero bakolaga bacifinjire ecihugo cinja kulusha, yo mpingu.
Okwo kwo kurhuma Nyamuzinda arhaba nshonyi z'okuciyirika Nyamuzinda wébo; bulya abarheganyize
olugo. " Buyemére bwarhumaga Abrahamu, erhi Nnamahanga amurhangula, ahana lIzaki, nterekéro,
n'‘'obwo ali mugala cisha oyo ahanaga nterekero ye wanali mubisi w'eciragane; 18 ye wabwiragwa, erhi:
«Omu nda y'lzaki mwo mwakurhengera iburhax». *° Ali amanyire oku Nyamuzinda anahashifiila abafi; co
canarhumlre ashub'ibona omugala, anahi-nduka Iwiganyo.

° Buyemére n'ebyayayishe byarhumaga Izaki aha Yakobo n'Ezau obwa-nga. ** Buyemére bwarhumaga
Yakobo, erhi aba akola ali bufa, aha ngasi mwene Yozefu obwanga, aharamya erhi ayegemire akarhi
kage.

“Buyemére bwarhumaga Yozefu, erhi akola afa, akengéza bene-Israheli oku barhenge e Misiri,
anababwwa oku béjire orhuvuha rhwéage.

Buyemere bwarhumaga ababusi ba Musa bamufulika myézi isharhu erhi ayQs'iburhwa, bulya bali
babwme oku oyo mwéna ali mwinjinja, barhanaydbohaga irhegeko lya mwami.

Buyemere bwarhumaga Musa, erhi akula, alahira okukdderhwa mugala wa mwali wa Faraoni;

® asima okullbu2|bwa haguma n'olugaba Iwa Nyamuzinda kulusha okubona amasima g'ecéha ga nsiku
nsungunu; *° abona oku okujacirwa Kristu orhumire buli buhirhi bulu-shire amagale g'Abanya-Misiri goshi,
bulya ali alangalire oluhembo. *’ Buyemeére bwamurhenzagya e Misiri buzira kuydboha obukunizi bwa
mwami: azibuha, aba nk'obwine Orhaboneka. *® Buyemére bwarhumaga ajira Basaka, anashahiza
omuko, mpu lyo Kaheza arhahuma oku bana b'enfula b'lsraheli. *° Buyemére bwabayikizagya Enyanja
Ndukula nk'idaho lyGimu; nabo Abanya-Misiri mpu bacigereka, bamirwa n‘amishi.

Buyemere bwarhumaga ebyogo bya Yeriko byahongoka, erhi bamabizunguluka nsiku nda.

Buyemere bwarhumaga Rahabu w'omugonyi arhaherérekerera haguma n'entumva, bulya ayankiriraga
abahengu2| n'obuholo.

?Bici naciderha? Bulya amango ganambulira erhl nankaganira olwa Ge-deoni, na Baraki, na Samusoni,
na Yefute, na Daudi, na Samweli, n‘abalébi. **Abéla buyemére bwarhumaga bahima amami, bajira
ebishinganine, babona omuhigulo gw'ebyalaganyibagwa, bashwéka orhunwa rhw'entale, 34baZ|mya
engulumira z'omuliro, bafuma obwdji bw'engbrho, bahima endwala, baba ntwali omu birha, balibisa



emirhwe y'abashombanyi; * abazire bagalulirwa abana babo bali bamafa. Baguma bababazibwa kuhika
okufa, balahira okulik(izibwa, mpu lyo babona obuflle bwinja kulusha; *° abandi balembire amasheka
n'‘eminyuli, ciru n‘omugozi n'empamikwa. >’ Babandwa amabuye, babazibwa, bakerwa n'olukero, bagera
omu bwdji bw'engbrho; bakag'ija bazunguluka zunguluka, bakdyambala empu z'ebibuzi n'ez'empene; ciru
barhacirigwérhe kantu, balibuzibwa, bakolerwa buligo. *Igulu lirhali liba-kwanine. Bakagija
bazungulukazunguluka omu mpinga n‘'omu ntondo, omu nkunda n'omu nyala z'idaho. **N'abo boshi,
n‘'obwo bali baderhirwe obuhamiirizi obuyemére bwabo burhumire, arhali bo bacibwine eci
balaganyibagwa; *°bulya Nyamuzinda ali arhubikire iragi linja kulusha, arhalonzagya mpu bahike oku
bwiména buzira rhwe.

SikalooUvny, ETETUXOV £TTayyeNIV, Eppatav oTopata Aedviwv, >*EoBecav dUvauIV TTUPOS, EQUYOV
oTéuaTa paxaiépr]g, éduvapwenoav amo acBeveiag, éyeviBnoav ioxupol £v TToAEPw, TTapePBOAAG EKAivay
AAAoTpiwv. >’EAaBov yuvaikec €€ AvaoTdosws ToUC VEKPOUS auT@v: GAAoI 8¢ éTupTraviobnoav ou

amméBavov, TepIfABov &v unAwTaic, év aiyeiolg épuaciv, UoTEPOUUEVOL, BAIBOUEVOI, KAKOUXOUUEVOI, > MV
oUK fiv &E10¢ & KOOPOC, £TTi €pnUiai TIAGVWHEVO! Kai Speatv kai OTINAaioIC Kai Tai¢ OTraic TAC yig. > Kai
oUTol TTAVTEG MOpPTUPNBEVTEG BId TR TTIOTEWS OUK ékouicavto TAvV £mayyeAiav, " 100 Beol Trepi UGV
KPETTOV TI TTpoBAEWapévou, iva P Xwpig AUV TEAEIWBRAOIV.

Olwiganyo lwa Kristu cisisi na bwiméana bw'obuymére

! Co cirhumire nirhu, obu rhuzungulusirwe n'ecitl cityo c'abahamirizi, kukwanine rhurhibe ngasi cihanzo,
rhunaleke ebyaha birhuzonzire, rhugende bulibirha, rhuj'ilwa n'oburhwali eyo ntambala rhurheganyizibwe.
?Rhuséze Yezu kwo amasu, ye cisisi ye na bwimana bwobuyemére bwirhu; ye wacthanganiraga
omusalaba ahali h'amasima ankabwine, agayaguza enshonyi zagwo, na buno akola atamire ebwa kulyo
kw'entebe ya Nyamuzinda. % Neci, mukengére ninyu oyo walemberaga ago mababale ababazibagwa
n‘abanya-byaha goshi, lyo mulek'irha omurhima erhi kubula emisi kurhuma. * Kuhika buno murhasag'idwa
muko erhi kulwisa ecaha kurhuma".

Nyamuzinda kwo arhulera nka bana bage

®Ka mwayibagire amahano ammuhanilaga nka bana bage, erhi® Mugala wani, irhondo omanye
wankagaya obuhane Nyakasane ahana, na nka akukalihire, omanye wankarha omurhima. ° Bulya oyo
Nyakasane asima, ye ahana, n'oyu ayankirira nka mugala, ye ashdrha®. " Amalibuko ginyu buli buhane.
Kwo Nyamuzinda ammujirira nka bana bage. Mwana ohi orhahanwa n'ishe? 8Erhi mwankabula
kwahabwa obuhane abandi boshi bashangira, murhankaciba bana b'okuli, ci mwanaba b'embuga. ° Caba
ka rhurhagwérhe balarha b'omubiri bakag'irhuhana, rhwanakabakenga? Ka kurhakwéanini bwenéne
kulusha rhuyumve Larha w'emy(ka yirhu, lyo rhubona obuzine? *° Balarha b'omubiri barhuhanyire nsiku
nsungunu, nk'oku béne babonaga kukwéanine; ci yehe arhuhana oku bunguke bwirhu, mpu lyo
rhushangira obwimana bwage. ' Neci, nta buhane busimisa amango bwacihanwa, ci bulerha oburhe.
Buzinda lyo bulerhera ababuha&bagwa emburho y'obuholo n'‘obushinganyanya. 2 Co cirhumire, mulamble
amaboko ginyu gahozire n‘amadwi ginyu gaherhamire, 13munashinganyize amagulu ginyu enjira, lyo
enkunagizi zirhavunika, ci lyo zifuma erhikwo".

Obuhane bw'ababula-buyemére

“Mulonze okuba n'omurhdla n'abantu boshi, munalonze okuba bimana, bulya buzira bwimana ntaye
wabone Nyakasane. 15 Mumanye hankajira owaheza enshékano ya Nnamahanga; mumanye hankajira
omuzi ciru n‘'omuguma gulula gwamera, na hano guba gwamamera, gummuhabule emirhima, na ntyo
guyahukize bantu baniji. ®*Na buzinda mumanye hankajira owaba mugo-nyi, erhi orhakenga ebya
Nnémahanga, ak'Ezau waguzagya omwimo gwage gw'enfula oku biryo bya liguma. " Murhahabiri oku
buzinda, erhi acilonza okuh&dbwa obwanga, alahirirwa; bulya arhabonaga oku ankahindula omurhima
gw'ishe, n'obwo akulonzagya bwenéne n'emirenge.

Endagano zombi oku ziri ibiri

18 Murhayegéraga akantu kankahumwakwo: ngulumira ya muliro, nisi erhi citt, erhi mwizimya, nisi erhi
mpdadsi, Yerhi izl lya mushekera, erhi lya nderho, na ciru abaliyumvagya bahina bwenéne mpu
barhacibabwiraga bindi. 20 Bulya barhankahashire eri irhegeko, mpu: Ngasi owankahumakwo eyi ntondo,
ciru yankaba nsimba, anabandwe amabuye. ** Ebyo byabonekana bya kuydbohya bwenene, ciru Musa
aderha, erhi: Ngwérhwe n'obwb6ba, nnandwirhe nadi-rhimana. ?2Ci mwéhe mwayegire entondo ya Siyoni
n'‘ecishagala ca Nyamuzinda ozine; mwayegire Yeruzalemi w'empingu, n'emirhwe ya bamalahika
barhankaganjwa, yo ndeko y'olusiku lukulu; 23mwz‘;\yegTre ecinyabuguma c'enfula ziyandisirwe omu
mpingu; mwayegire Nyamuzinda, mutwi w'emmanja z'abantu boshi, n'emyilka y'abashinganya bahisire
oku bwimana; “* mwayegire Yezu, mulagizi w'endagano mpyahya, n'omuko gwage gurhucésa gunalushire
ogw'Abeli okumany'iderha. > Mumanye mwankabula kwayumvirhiza izii ly'Oyo waderha. Bulya, akaba
balya balahiraga okuyumva izu ly'oyu wabaha-ndlaga en'igulu barhafumaga obuhane, kuziga rhwehe
ntakwo rhwankafuma, erhi rhwakagomera Oyo odwirhe warhuhandla kurhenga empingu. % Olya izl lyage

"12.4 eyi milongo 3-4: : Kristu ye wadwirhe obwimana, ye wanayigulire ahantu olumvi lw'empingu.
Abashinganyanya b'Endagano ya mira bamulingira omu ilimbo, mpu hano aba amafika, abahise omu
buzine bwimima bw'empingu.

°12.5 : Mig 3, 11.

P12.6 : Mig 3, 12.

912.13:1z 35, 3.



lyadirhimanyagya igulu mira, ye ohanyire buna eci ciragane, erhi’: Hacisi-gire lindi liguma ndirhimanye
igulu, ci arhali lybne, ci n'irunga. *" Eco cinwa adesire, mpu «lindi ligumax, ciyérekine oku ebyageragamwo
omusisi byanahi-nduke, bulya biri biremwa, mpu ebirhankahuligana bihabere. *® Ntyo nirhu, kulya kuba
rhwahabirwe obwami burhankahuligana, rhusére buzibu mw'eyo nshbékano, n'oku buhashe bw'eyo
nshdkano, rhukolere Nyamuzinda rhunamu-simise, rhumurhinye rhunamukenge. 29 Bulya Nyamuzinda
wirhu aba ngulumira ya muliro®.

'12.26 : Hag 2,6; 1z 13, 13.
°12.29 muliro-ntakanjirwa gwarhi, Lush 4,24.

TTapakANoewg, ATIC UV WG Uioig dlaAéyeTal- Ui pou, ur OAlywpel TTaideiag kupiou PundE ékAUou UTT adTol
EAEYXOUEVOC ° OV YA AyaTTd KUPIOC TTAISEVEI, JOOTIYOT O TTAVTA UidV OV TTapadéxeTal. ' ic TTaideiav
UTTOMEVETE, WG UioI¢ UUTV TTpoo@épeTal O BedG. TiC yap uidg Ov oU TTaidelel Trathp; ~ &i 6& Xwpig €0Te
TTaudeiag fg pHETOXOI YeYOVaaIv TTAVTES, &pa voBol Kai oUy uioi 0TE. ° €iTa TOUG WiV TS 0apKOg UGV

gival GAa AUTTNG, UoTepov B8 KapTTOV EipnVIKOV TOIG 81’ aUTAC YEYUNVAOUEVOIC ATTOBIBWAIV SIKAIOCTUVNG.

2 A10 TG TIAPEINEVAC XETPAC Kai T TTAPAAEAUNEVT yOVaATA AVOPBWOaATE, = Kai TPOXIAC OPBAC TTOIEITE TOIC
Tooiv UGV, fva pi 10 XwAOV ékTpaTrfi, iabfj 8¢ paAAov. * Eipfvny SIGKETE YETE TTAVTWYV Kai TOV AyIaoHOV,
oU Xwpig oUBEIC ByeTal TOV KUPIOV, = ETTICKOTTOUVTEG WA TIC UGTEPGIV ATTO TAS XAPITOS ToU B€0l, A TIS pia
TKPiag dvw euouaa EVoxAf kai o' auTig YIave®alv TToAAoi, — un Tig TTopvog i BERNAog we Hoal, 6¢ avri
Bpwoewg PIAG ATTEDETO TO TTPWTOTOKIO £auTol. ~* TaTe yap OTI Kai YeTémeiTa BEAWY KAnpovoufaal Thv
gUAoyiav ATTESOKINAOON, PeTavoiag yap TOTToV oUy eUpPEV KAiTTEp HETA dakpUWV ékZnNTRoAC aUTAV. *° OU
yap TpoceAnAUBaTe YnAa@wuévw Kai KEKAUPEVW TTUPT Kai yvopw Kai (6@ Kai BUEAAN 9 kai OAATTIYYOG
Axw Kai WV PNHETWY, AC 0f AKOUCAVTEC TTAPNTATAVTO Wrj TTPOaTeBRvVal auToic Adyov, 2° ouk Epepov yap

ATIOYEYPAHHEVWY £V 0UPavOIC Kai KPITH BE® TTAVTWY Kai TIVEUPAOIV SiKaiwy TETEAEIWPEVWY 24 kai SIaBrRKNG
véag peaitn Incod kai aipaTl pavTiouod KpeiTTov AaAodvTi Trapd 1oV ABeA. 2° BAETIETE i) TTapaITonode
TOV AaAodvTa- i yap €keivol oUK éié(pu%ov £l yAG TTapaITNoduevol TOV XpnuatifovTa, TToAU paAAov AUEig

METABETIV WG TTETTOINPEVWY, Tva pEivn TA Ui COAEUGHEVA. 8 \id Baoiheiav dodAeuTov TTapaAapBAavovTeG
EXWUEV XAPIV, OI' 1S AATPEUWUEV EUAPESTWS T Be® PETA eUAABEIDC Kai dEouc *° kai yap O BEOC AUGOV
T0p KatavaAiokov.

Ebyayushidlagwa bishusha enyigirizo z’amaruba emwa balungere

Amahano mazindazinda

'Musére omu buzigire bw'ecinyabuguma. *Murhayibagiraga okukaya-nkirira ebigolo, bulya hali
abayankiriraga ntyo ebigolo, bahandisa bamalahika barhanamanyiri. 3Mukengére abali omu mpamikwa,
nka kulya mwankabire babohe haguma nabo, n'abadwirhe balibuzibwa, bulya ninyu mugwérhe omubiri.
*Obuhya bukengwe na boshi, n'encingo y'obuhya erhabagakwo izinga; bulya abagonyi n'ebitwamba
Nyamuzinda ayabahéke lubanja. ®> Muyaake obuijinisi omu lugendo Iwinyu; musimiswe n'ebimugwérhe,
bulya Nndmahanga yéne adesire, erhi: Ntakakuleka, ntakanakulikirira. ®Co cirhumire rhwanahash'iderha
n'‘oburhwali, nti: Nyakasane ye murhabazi wani; ntadco nankayéboha. Kurhi abantu bankanjira?

Okukenga abarhukulire

"Mukengére abakulu binyu babayigiriza akanwa ka Nyamuzinda; mulole obuzinda bw'obuzine bwabo
munashimbe olwiganyo Iw'obuyemére bwabo. ° Yezu Kristu, oku ali nnjo n'ene, kwo anayorha ensiku
n‘amango. gMumanye mwankarhebwa n'enyigirizo za ngasi lubero n'ezi murhamanyiri olunda zarhenga;
bulya nshokano ya Nnamahanga ezibubya omurhima, ci arhali biryo' bi-rhalerhera ababikolésa bunguke.
1% Rhujira oluhérero abarhumisi b'Ecihando barhankalirakwo. ** Kali, erhi omudahwa mukulu aba amahéka
omuko gw'embagwa omu ka-Nyamuzinda oku kuly(la ebyaha, emirhumba kuybcibwa eydcibwa embuga!

20kwo kwo kwarhumire Yezu naye, erhi akola acésa olubaga n'omuko gwage, ababazibwa embuga
y'olugo. “*Kuziga nirhu rhuhuluke, rhuje embuga, rhubarhule ebijaci byage, rhumushimbe. **Bulya
rhurhagwérhi en'igulu ecishagala caydrhabo, ci rhwalonza ecayisha. *°Oku bulagizi bwage rhurh(le
Nyamuzinda enterekéro y'obukuze ngasi mango, kwo kuderha emburho y'orhunwa rhuhamiriza izino
lyage. 16 Okujira aminja nakwo n'okushangira ebintu n‘abandi, murhakuyibagiraga; entllo za bene ezo zo
Nyamuzinda asima.

Okuyumva ebirong6zi

" Mukayumva abakulu binyu munabakenge, bulya bo balanga emyika yinyu, banayish'iyiddsibwa.
Kukwénine bajire ogwo mukolo n'obushagaluke, ci arhali n'oburhe, bulya okwo kurhankammulerhera
bunguke. 18Murhusengerere emwa Nnamahanga. Rhumanyire oku rhugwérhe omurhima mwinja,
n'olugendo Iwirhu rhulonza lube Iwim&na muli byoshi. 19Mpﬂnyire bwenéne nti munsengerere lyo
mmugalulirwa duba.

Emyanzi. Omusingo. Obwanga

20 Nyamuzinda w'omurhla, wafllaga omu bafu Nnawirhu Yezu, ye Lungere mukulu w'ebibuzi, erhi
nterekéro y'omuko gwage gw'endagano y'ensiku n'amango erhuma, 2 yéne ammujire bantu nkana, lyo
mukajira obulonza bwage omu minja ga ngasi lubero; ¥éne ajire muli mwe ebimusimisize, Yezu Kristu
orhumire. Irenge libe lydge emyéka n'emyaka! Amen! *“Bene wirhu, mmuhdnyire nti muyankirire kwinja
ebi binwa byihano, mubwine oku ntayandisire binji. **Mumanye oku mwene wirhu Timoteyo
ashwékwirwe. Akayisha duba, rhwayishimmulola rhwe naye. **Mundamukize abakulu binyu boshi
n'abatagatifu boshi. Bene wirhu b'omu Italiya ba-mmulamusize". * Enshdkano ya Nnamahanga ebe ninyu
mweshi!

'13.9 Ebiryo birhakwanana ababikolésa: Biryo by'enterekéro z'Abayahudi.

“13.24 Owayandikaga aha, ali e ltaliya anamanyire emyanzi ya Timoteyo. Ezi nyigirizo nzinda z'ecigabi
ca 13 zishushine na zira Paolo ayandikiraga Timoteyo na Tito: okuséra omu buyemére n'‘okulama omu
cinyabuguma; okukenga ebirongbzi.

avadewpoUVTEC TAV EKBACIV TAC GVACTPOPHC HINEIOOE TRV TTioTIv. 2INcolc XpIoTog £XBEC Kai OAPEPOV O

atmoAeAupévov, ped’ ol éav Taxiov EpxnTal dyoual UEC. 2 AoTrdoaoBe Travtag ToUg YOUPEVOUS ULV Kai

